Яуаптар

9-Б-2020

Текст менән эш

Һуғыш барған ваҡыт, ауылда ир заты юҡ. Эштең ауыры ла, еңеле лә ҡатын-ҡыҙ, ҡарт-ҡоро иңенә төшә.
Бесән өмәһенә сыҡҡанбыҙ. Апай-һеңлеләр, үҫмерҙәр бер-бер артлы төшөп алғандар ҙа мәрәкәләшеп һелтәйҙәр генә.
Фазулла бабай бесәнселәрҙе салғы тоторға, ҡырҡып сабырға, әйләндерә һелтәргә өйрәтеп йөрөй. Сабылған ерҙе ҡараған сағында, ул бер салғысының уйым-уйым үлән ҡалдырып китеүен күреп ҡала. Таҡыр ғына итеп сабылып килгән ерҙә бер услам үлән һерәйеп ултырыуы бик ғәжәпкә ҡалдыра ине. Кемдең эше икәненә төшөнә алмай аҙаплана. Был кешене табып өйрәтмәксе була. Ҡарап йөрөй торғас, бының Сәрби еңгәнең эше икәнен һиҙеп ала. Тик ни ғәжәп һуң был: ул бит ҡатындар араһында иң оҫта саба торған кеше, хатта салғыһын да үҙе сүкей белә.
Фазулла бабай Сәрби еңгә ҡалдырып киткән үлән өйкөмдәрен барып ҡарай һәм унда алһыу, ҡыҙыл, аҡһыл зәңгәр сәскәләрҙең баҙырлап ултырғанын күрә лә баяғы уйынан ҡайта. Сәскә ғүмерен оҙайтырға тырышҡан Сәрби еңгәне әрләргә уның ҡыйыулығы етмәй. 
(З.Ураҡсиндан)

Тексты тыңлағыҙ, һорауҙарға һәм эштәргә яуаптар яҙығыҙ

Яуапты баһалау критерийҙары

Бар яуаптар буйынса уҡыусы иң күбе 30 балл йыя ала.

Яуаптар:
1. Текстың темаһы – һуғыш осоронда ауыр хеҙмәт темаһы.  Идеяһы – ниндәй генә замандар булмаһын кеше матурлыҡҡа, камиллыҡҡа ынтыла. 
2. Текстың жанры - хикәйә һәм жанр формаһы – уймаҡ хикәйә. Яҙыусы герой характерындағы ниндәйҙер бер һыҙатты ғына асыуҙы күҙ уңында тота һ.б.
3. “Сәскә ғүмере” тигән атама тура килә. Сөнки йөкмәткеһен нығыраҡ асыр ине. Һуғыш һәм тыныслыҡ темалары менән бәйле уйландыра.
4. Ҡушма һүҙҙәр: ҡатын-ҡыҙ, ҡарт-ҡоро, апай-һеңле һ.б. Парлау юлы менән яһалған.
5. Аҡһыл зәңгәр - сифат, предметтың билдәһен белдерә; башланғыс формаһы- зәңгәр; төп сифат; аҙһытыу дәрәжәһендә; яһалышы яғынан – ҡушма сифат, һөйләмдә аныҡлаусы булып килгән. 
6. Тик ни ғәжәп һуң был: ул бит ҡатындар араһында иң оҫта саба торған кеше, хатта салғыһын да үҙе сүкей белә.
Һөйләмдә сифат ҡылым - иң оҫта саба торған

